
NATIONAL SENIOR CERTIFICATE EXAMINATION 

SESOTHO PUO YA PELE YA TLATSETSO: PAMPIRI YA II 
SESOTHO FIRST ADDITIONAL LANGUAGE: PAPER II 

 
Nako: Dihora tse 2½ 100 Matshwao 
 
 
DITAELO LE TLHAHISOLESEDING HO MOHLAHLOBUWA 
 
1. Pampiri ena e na le maqephe a 5. Etsa bonnete ba hore a felletse. 
 
2. E arotswe dikarolo tse PEDI, e leng: 
 
 KAROLO YA A: DINGOLWA 
 KAROLO YA B: DITEMA TSA KGOKAHANO 
 
3. Latela ditaelo tse qalong ya KAROLO E NNGWE le E NNGWE ka hloko. 
 
4. Karolo ya A e na le dipotso tse NNE. Di arabe kaofela ha tsona. 
 
5. Karolo ya B e na le dipotso tse NNE, Potso ya 5, 6, 7 le 8. 
 
 O tlameha ho kgetha ho araba potso ya 5 kapa 6 mme o boele o kgethe ho araba 

potso ya 7 kapa 8. 
 
6. Qala karolo e NNGWE le e NNGWE leqepheng le LETJHA. 
 
7. Ngola ka mongolo o makgethe o balehang. 

KAROLO YA A DINGOLWA 
 
Mohlahlobi Tshita – K.P.D. Maphalla 

POTSO YA 1 

Bala tema ena e ka tlase ha o qetile o arabe dipotso tse tla latela. Hopola hore 
dipotso tsa karolo ena di itshitlehile ka dikahare tsa buka kaofela. 
 

"Tshita! "Tshita! "Tshita!" Setjhaba se a hoa. Kapotene Thateng ke o laela ho lata 
tokomane eno bathong bao! "Ke lekile Superitente," Lerata le kantle ho seteishene sena 
sa Malwaleng lona le ntse le tswela pele ntle le ho kgefutsa. Ho bonahala eka setjhaba 
sohle sa motsehadi ona wa Malwaleng se phuthehetse kwano kaofela. Setjhaba se a 
tlolatlola. E ntse e le feela, "hei; hei; hei; hei; hei; hei;" ba bang bona ba ikeme ba "Tshita! 
Tshita! Tshita! Tshita! Tshita!" 

 
1.1 Hlalosa kamoo kgobokano ya setjhaba seteisheneng sa mapolesa, e 

tswellisang sesosa sa kgohlano sepoleseng.  (3) 

1.2 Manolla kamoo mongodi a sebedisitseng ketsahalo e qotsitsweng ka hodimo  
ho re utullela semelo se tshwanang sa Kwaholla le Thateng. Tshehetsa 
karabo ya hao ka bopaki bo tswang paleng.  (2) 

1.3 Kgoeletso ya lebitso la Tshita ke setjhaba ho se etsahalang qotsong, ho re 
senolela hore ke mophetwa ofe?  (1) 

1.4 Fana ka dintlha tse pedi tse tiisang hore mophetwa eo e fela e le yena ho ya 
ka karabo ya hao e ho 1.3. Ngola ntlha tse pedi.  (2) 

1.5 Hlakisa nako eo pale ena e ngotsweng ka yona. Tshehetsa karabo ya hao. (2) 

1.6 Na ketso ya baahi ba Malwaleng ya ho tseka hore Tshita a kgutlisetswe 
mosebetsing wa hae, e ne e nepahetse? Nehelana ka lebaka la karabo ya 
hao.  (2) 

1.7 Manolla kamoo mongodi a sebedisitseng dipuo tsa Tshita ho re senolela 
semelo sa Kwaholla. Ngola dintlha tse tharo.  (3) 

 [15] 

POTSO YA 2 

Na mongodi o atlehile ho sebedisa thehello ya mabitso a baphetwa paleng ee? 

Sekaseka lebitso la "Kokomoha". Bolelele ba mantswe e be a 120–150.  

Matshwao: 
Dikahare  (10) 
Sebopeho le puo  (5) 

[15] 

POTSO YA 3 

Bala qotso e latelang, o nto e qetella. 
 

Tseleng: "Kgotso Superintente." 

Kwaholla: "Nka o thusa ka eng Moradi?"  

Tseleng: "Ke ne ke tlile ka taba e tjena mookamedi. Ke ne ke lakaditse ho kenya letsoho 
le tomanyana tharollong ya qaka ena." 

Kwaholla: "Ke tshwanelo ya hao sajene. O na le tokelo yohle ya ho kenya letsoho." 

 
Qetella puisano ena e dipakeng tsa Tseleng le Kwaholla mabapi le twantsho ya 
bonokwane motseng wa Malwaleng mme o totobatse kamoo dipuo tsa Tseleng di 
tlatselletsang dipuo tsa baphetwa ba bang ka Tshita mabapi le boinehelo boo a 
nang le bona mosebetsing. Bolelele ba mantswe e be a 80–100.  

Matshwao:  
Dikahare  (6) 
Sebopeho le puo (4) 

[10] 

POTSO YA 4 

Ke molaetsa ofe oo mongodi a o fetisetsang ho babadi ka mophetwa wa sehlooho 
e leng Mohlahlobi Tshita? Sekaseka taba ena o shebile mosebetsi wa hae wa 
bofokisi. Bolelele ba mantswe e be a 180–200. Sebedisa dintlha tse latelang ho 
araba potso ena: 

• Ke mang? Maemo a hae mosebetsing ke afe? 

• Ho ya ka ditaba tsa pale, batho ba etsang mosebetsi o tshwanang le wa hae ba 
lokela ho ba jwang?  

• Ke diketsahalo dife tse pakang hore e feela mophetwa enwa ke ya jwalo? 

Matshwao:  
Dikahare  (13) 
Sebopeho le puo (7) 

[20] 
 

60 matshwao 

KAROLO YA B DITEMA TSA KGOKAHANO 

DITEMA TSA KGOKAHANO TSE TELELE 

KGETHA HO ARABA POTSO YA 5 KAPA YA 6. 
 
Kgetha mme o ngole tema E LE NNGWE ya bolelele ba mantswe a 200–250. 
Hopola ho etsa moralo, mme o be o boele o lekole tema ya hao botjha ho hlaola 
diphoso. 

POTSO YA 5 

O moqolotsi wa ditaba tsa koranta ya Malwaleng mme o fuputsa menyenyetsi ya 
bobodu bo etsahalang sepoleseng sa motse wa Malwaleng. 
 

 
 
Ngola TLALEHO (raporoto) e entsweng ka mora diphuputso tsa bobodu 
sepoleseng.  
 
Matshwao:  
 
Sebopeho, dikahare le moralo  (18) 
Puo, setaele le ho hlaola diphoso (12) 

 [30] 
 

KAPA 

POTSO YA 6 

Batswadi ba hao ba na le kgwebo e ntjha mme ba kopa o ba etsetse BROUTJHARA 
ya kgwebo ya bona.  
 
Matshwao: 
 
Sebopeho, dikahare le moralo  (18) 
Puo, setaele le ho hlaola diphoso (12) 

 [30] 

DITEMA TSA KGOKAHANO TSE KGUTSHWANYANE 
 
KGETHA HO ARABA POTSO YA 7 KAPA YA 8. 
 
Kgetha mme o ngole tema E LE NNGWE ya bolelele ba mantswe a 60–80. Hopola 
ho etsa moralo, mme o be o boele o lekole tema ya hao botjha ho hlaola diphoso. 

POTSO YA 7 
 
Motswalle wa hao o o romelletse karete ya memo ya letsatsi la hae la tswalo ka la 
16 Tshitwe 2021 empa o sitwa ho ba teng tsatsing leo. 
 
Ngolla motswalle wa hao karete ya ho se amohele memo.  
 

 
 

Matshwao: 

Sebopeho, dikahare le moralo  (6) 
Puo, setaele le ho hlaola diphoso  (4) 

[10] 
KAPA 

POTSO YA 8 

Ngola pampitshana e fanang ka tlhahisoleseding e tsebisang baithuti ba motse 
wa heno ka matitjhere a Sesotho a ithaopang ho thusa baithuti bohle ka manollo ya 
dingolwa. 
 
Matshwao:  
Sebopeho, dikahare le moralo  (6) 
Puo, setaele le ho hlalola diphoso  (4) 

  [10] 

40 matshwao 
 

 Matshwao kaofela: 100 


